
V E N D I M

PER MIRATIMIN E STRATEGJISË 
 PËR EDUKIMIN ZGJEDHOR TË SHTETASVE PËR ZGJEDHJET VENDORE TË DATËS 30.06.2019
Komisioni Qendror i Zgjedhjeve, në mbledhjen e tij të datës 01.02.2019, me pjesëmarrjen e:

Klement        ZGURI

     Kryetar

Denar            BIBA          
     Zëvendëskryetar

Bledar
         SKËNDERI
     Anëtar

Edlira

JORGAQI
     Anëtare

Rezarta         BITRI                 Anëtare 
shqyrtoi çështjen me:

OBJEKT:
Miratimin e strategjisë për edukimin zgjedhor të shtetasve për Zgjedhjet Vendore,  të datës 30.06.2019.
BAZA LIGJORE: 
Neni 23 pika 1, germa “a”, neni 21, pika 9, të ligjit nr. 10019, datë 29.12.2008 “Kodi Zgjedhor i Republikës së Shqipërisë, i ndryshuar.  
Neni 15, pika 4, e ligjit nr.96/2017 “Për mbrojtjen e pakicave kombëtare  në Republikën e Shqipërisë”.

Komisioni Qendror i Zgjedhjeve pasi shqyrtoi dokumentacionin e paraqitur, dhe dëgjoi diskutimet e të pranishmëve, 
V Ë R E N

Komisioni Qendror i Zgjedhjeve, në zbatim të kompetencës së tij, përcaktuar në nenin 21, pika 9, të Kodit Zgjedhor, merr masa dhe organizon programe për edukimin zgjedhor të shtetasve. 
Në periudhë zgjedhore, Komisioni Qendror i Zgjedhjeve, intensifikon programet për edukimin, sensibilizimin dhe informimin e të gjithë zgjedhësve shqiptarë me qëllim ndërgjegjësimin për pjesëmarrje në votime, si e drejtë themelore kushtetuese, si detyrim qytetar, për ushtrimin e së drejtës së votës në mënyrë të lirë dhe të fshehtë, për respektim e procedurave të votimit. 
KQZ, përmes strategjisë për edukimin zgjedhor të shtetasve, praktikë e konsoliduar institucionale  për çdo proces zgjedhor, synon qasjen sa më pranë zgjedhësve përmes programeve për edukimin, informimin dhe sensibilizimin e zgjedhësve përgjatë periudhës zgjedhore.
Përmbushja me efiçencë e këtij qëllimi në një periudhë  të përcaktuar kohe është një proces kompleks, suksesi i të cilit ndërvaret nga harmonizimi dhe mirë planifikimi i veprimtarive në përmbushje të qëllimit dhe objektivave strategjikë. 
Strategjia për edukimin zgjedhor të shtetasve për Zgjedhjet për Organet e Qeverisjes Vendore të datës 30 qershor 2019, përcakton projektet e përgjithshme që do të adresojnë të gjithë zgjedhësit, si dhe projekte të veçanta për grupime shoqërore me nevoja specifike, kohën e zbatimit të tyre,   metodat e mjetet që do të përdoren.
Në zbatim të detyrimeve që burojnë nga neni 15, pika 4, e ligjit nr.96/2017 “Për mbrojtjen e pakicave kombëtare në Republikën e Shqipërisë”, informimi i pakicave kombëtare për procesin zgjedhor, do të realizohet përmes projektit të veçantë të parashikuar në Strategji.  
PËR KËTO ARSYE
Komisioni Qendror i Zgjedhjeve, mbështetur në nenin 23 pika 1, germa “a”, nenin 21, pika 9, të ligjit nr. 10019, datë 29.12.2008 “Kodi Zgjedhor i Republikës së Shqipërisë, i ndryshuar, nenin 15, pika 4, të ligjit nr.96/2017 “Për mbrojtjen e pakicave kombëtare  në Republikën e Shqipërisë”,
V E N D O S I:
1. Miratimin e strategjisë për edukimin zgjedhor të shtetasve, për Zgjedhjet për Organet e Qeverisjes Vendore  të datës 30.06.2019, sipas materialit bashkëlidhur.

2. Ngarkohet  Sekretari i Përgjithshëm, Drejtoria e Komisioneve Zgjedhore, Trajnimit dhe Edukimit të Zgjedhësve, Sektori i Edukimit të Zgjedhësve dhe zëdhënësja e KQZ-së, për ndjekjen e zbatimit të kësaj strategjie.

3. Përmbajtja e spoteve televizive, radiofonike, titrave televizive, dhe media-plani i transmetimit të tyre në televizione dhe radio, miratohet nga KQZ.

4. Ky vendim hyn në fuqi menjëherë.

Klement       ZGURI

Kryetar

Denar           BIBA          
Zëvendëskryetar

Bledar          SKËNDERI 
Anëtar

Edlira

JORGAQI    
Anëtare

Rezarta        BITRI           Anëtare 

Nr. 20  i  Vendimit

       Ora 12.00 e  Vendimit

Për miratimin e strategjisë  
për edukimin zgjedhor të shtetasve për Zgjedhjet  për Organet e Qeverisjes Vendore, të datës 30.06.2019

